
Shri Gurusuvarnamalastotram

ಶ್ರೀಗುರುಸುವರ್ಣಮಾಲಾಸ್ತೋತ್ರಂ

ಶ್ರೀಮಾತೃಚಿಂತನರತಃ ಶ್ರೀಶಾಂಕರಭಾಷ್ಯಜಲಧಿರಾಕೇಂದುಃ
ಶ್ರೀಬೋಧದಾನನಿರತಃ ಶ್ರೀಮಾನ್ಮಮಮನಸಿ ದೇಶಿಕಃ ಸ್ಫುರತು .. 1..

ನೃಪಮೌಲಿರಾಜಿತಾಂಘ್ರಿರ್ನೃಹರಿಪದಾಂಭೋಜಪೂಜನಾಸಕ್ತಃ .
ನೃವರಾರಾಧಿತಚರಣೋ ನೃತ್ಯತು ಗುರುರಾಣ್ಮದೀಯಹೃದ್ರಂಗೇ .. 2..

ಸಿಂಧುರಸಮಾನಗಮನಃ ಸಿಂಧುತರಂಗಾಭನೈಜವಾಕ್ಪ್ರಸರಃ .
ಸಿಂಹಃ ಪ್ರತಿವಾದಿಗಜೇ ಸಿಂದೂರಸದೃಕ್ಷವಸ್ತ್ರಯುಗ್ಜಯತಿ .. 3..

ಹಸಿತವಿನಿರ್ಜಿತಚಂದ್ರೋ ಹರಿದಂತವಿರಾಜಮಾನಸರ್ತ್ಕಾರ್ತಿಃ .
ಹರತಾದಘಮಖಿಲಂ ಮೇ ಹತರಿಪುಷಟ್ಕಃ ಸದಾನಂದಃ .. 4..
ಭಾತಿ ನರೋಽಲ್ಪವಿದಾಂಯೋ ಭಾರತ್ಯೇವ ಪ್ರಕೃಷ್ಟಬುದ್ಧೀನಾಂ .

ಭಾಧೀಶತುಲ್ಯಕಾಂತಿರ್ಭಾತು ಸ ಮೇ ಚಿತ್ತಸರಸಿಜೇ ಗುರುರಾಟ್ .. 5..

ರತಿರಮಣಗರ್ವಹಾರೀ ರಜತಾಚಲಸದನಸಕ್ತಚೇತಸ್ಕಃ .
ರಚಯತು ಮಮ ಹೃದಯಾಬ್ಜಂ ರಜಸಾ ತಮಸಾ ವಿಹೀನಮಾಶು ಗುರುಃ .. 6..
ತೀರ್ಣಭವವಾರಿರಾಶಿಸ್ತೀರ್ಥಾಟನಲೋಲಹೃದಯಕಂಜಾತಃ .
ತೀವ್ರಾಜ್ಞಾನಮಿದಂ ಮೇ ತೀರ್ಥೇಟ್ ಶಮಯೇದ್ದ್ರುತಂ ದಯಯಾ .. 7..

ಜಡತಾಂಬುಧಿಬಡವಾಗ್ನಿರ್ಜನಕಮಹೀಪಾದಿತುಲ್ಯಬೋಧಯುತಃ .
ಜನಯತು ತತ್ತ್ವಜ್ಞಾನಂ ಜಗದೇಕಗುರುರ್ನೃಸಿಂಹಯತಿರಾಣ್ಮೇ .. 8..

ಯತಿಪತಿನಿಷೇವ್ಯಪಾದೋ ಯಮನಿಯಮಾದ್ಯಂಗಯುಕ್ತಯೋಗಜ್ಞಃ .
ಯಮಭಯವಾರಣದಕ್ಷೋ ಯಚ್ಛತು ಮಹ್ಯಂ ಗುರೂತ್ತಮೋಯೋಗಂ .. 9..

ತಿಷ್ಠತಿ ಯದೀಯಚಿತ್ತಂ ತಿರ್ಯಗ್ಬುಧಾಗ್ರಿಮೇಷು ಸಮದರ್ಶಿ .

ತಿರ್ಯಕ್ತ್ರಿಪುಂಡ್ರಫಾಲಸ್ತಿರಯತು ಸೋಽನ್ತರ್ಬಹಿಶ್ವ ಶತ್ರೂನ್ಮೇ .. 10..

ಇತಿ ಶೃಂಗೇರಿ ಶ್ರೀಜಗದ್ಗುರು ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹ-

ಭಾರತೀಸ್ವಾಮಿಭಿಃ ವಿರಚಿತಂ ಶ್ರೀಗುರುಸುವರ್ಣಮಾಲಾಸ್ತೋತ್ರಂ ಸಂಪೂರ್ಣಂ .

